
PRIM" AWLA
(GURISDIZZJONI KOSTITUZZJONALLI)

ONOR. IMHALLEF
JOSEPH R. MICALLEF

Seduta tat-23 ta' Lulju, 2008

Referenza Kostituzzjonali Numru. 55/2007

IL-PULIZIJA (Spettur David Saliba)
VS

Francesco maghruf bhala Frank SCHEMBRI u Giuseppe
maghruf bhala Joe Tabone

[I-Qorti:

Rat ir-Riferenza maghmula mill-Qorti tal-Magistrati (Malta)
Bhala Qorti ta’ Gudikatura Kriminali fl-24 ta’ Ottubru,
2007" (sedenti I-Magistrat Dottor Anthony J. Vella LL.D.) li
permezz taghha u fuq talba maghmula mill-avukat
difensur tal-imputati Schembri u Tabone b’verbal waqt is-
smigh ta’ dak inhar stess, ordnat li I-atti tal-kawza fl-
ismijiet premessi jintbaghtu quddiem din il-Qorti biex
tistharreg is-siwi tal-lment imgangal mill-imsemmija

imputati fis-sens li n-nuggas min-naha tal-Prosekuzzjoni li
tirtira l-akkuzi kontrihom meta fl-istess seduta rtirat |-
akkuzi fil-konfront ta’ akkuzati ohrajn, jikkostitwixxi
trattament diskriminatorju bi ksur tal-artikolu 45 tal-
Kostituzzjoni tar-Repubblika ta’ Malta (aktar ’il quddiem
imsejha “il-Kostituzzjoni”) u tal-artikolu 14 tal-Konvenzjoni
ghall-Protezzjoni tad-Drittijiet tal-Bniedem u tal-Libertajiet
Fundamentali (aktar ’il quddiem imsejha “il-Konvenzjoni”);

Rat id-degriet taghha tal-1 ta’ Novembru, 2007, li bih
appuntat ir-Riferenza ghas-smigh ta’ nhar il-Famis, 17 ta’
Jannar, 2008, u ordnat li ssir in-notifika wkoll lill-Avukat
Generali;

Rat it-Twegba mressga mill-Avukat Generali fis-26 ta’
Novembru, 20077, li biha warrab l-lment tal-imputati billi
gal li r-riferenza nnifisha hija wahda fiergha u vessatorja
ghaliex jidher ¢ar li m’hijiex riferenza bazata fil-ligi u serja
bizzejjed biex titlob kawza kostituzzjonali, u dan ghaliex il-
Qorti riferenti nnifisha gablet li I-Prosekuzzjoni ghandha
diskrezzjoni tkompli jew twaqqgaf pro¢edimenti kriminali
jekk jirrizultaw ragunijiet u cirkostani li jiddettaw li ghandu
jsir hekk u kif ukoll ghaliex il-hsieb tal-imputati huwa biss li
jippruvaw jinqdew b’din il-pro¢edura biex itawlu I-kawza
kriminali mibdija kontrihom. Huwa jtenni li f'dan il-kaz I-
imputati ma jallegaw I-ebda ksur ta’ jedd fondamentali fil-
procedura mehuda kontrihom, izda biss minhabba i
twaqqgfet procedura fil-konfront ta’ haddiehor fi proceduri
ohrajn. Jghid, ghalhekk, li r-riferenza nnifisha tikkwalifika
bhala wahda fiergha u vessatorja ghall-finijiet tal-artikolu
45(3) tal-Kostituzzjoni u I-imputati, jekk jidhrilhom,
messhom ressqu rikors kostituzzjonali huma stess. |zid
jghid li I-ilment tal-imputati la jaga’ taht wahda mill-kawzali
mahsubin fl-artikolu 45 u lanqas jista® jattakka d-
diskrezzjoni moghtija tant I-artikolu 45(8) tal-Kostituzzjoni.
Ghal dak |i jirrigwarda I-ilment tanht l-artikolu 14 tal-
Konvenzjoni, l-intimat jghid li dan ma jghoddx ghaliex ksur
tal-imsemmi artikolu jrid tabilfors jintrabat ma’ ksur ta’ xi
jedd iehor imhares mill-Konvenzjoni, u, fdan il-kaz, I-
Imputati ma allegaw ksur tal-ebda jedd iehor;

Rat id-degriet taghha tal-4 ta’ Dicembru, 20072, li bih u fuq
talba maghmula b’rikors imressaq mill-Awtorita’ ghas-
Sahha u Sigurta’ fuq il-Post tax-Xoghol, bhala [-awtorita’ li
kienet gieghda tmexxi I-prosekuzzjoni fil-konfront tal-
imputati Aquilina quddiem il-Qorti tal-Magistrati, awtorizzat
lill-istess Awtorita’ biex tressaq ir-Risposta taghha dwar ir-
Riferenza maghmula minn dik il-Qorti;

Rat ir-Risposta mressga mill-imsemmija Awtorita’ fis-7 ta’
Jannar, 2008, li biha laqghet ghas-siwi tal-ilment tal-
imputati billi galet li safejn I-ilment hu mibni fuq il-kawzali
tad-diskriminazzjoni  kif mahsub fl-artikolu 45 tal-
Kostituzzjoni jew l-artikolu 14 tal-Konvenzjoni, dan hu
Iment ghal kollox fieragh ghaliex Il-ilment la jaga’ tanht I-
ebda wahda mir-ragunijiet imsemmijin fl-ewwel imsemmi
artikolu u langas ma jinsab abbinat ma’ ksur tal-ebda jedd
fundamentali iehor fil-Konvenzjoni. Ziedet tghid li din il-
Qorti kienet marbuta tgis il-kwestjoni biss fit-termini tar-
riferenza maghmula lilha mill-Qorti riferenti u mhux usa’
minn hekk. Sehqget li I-ilment tal-imputati jisfaxxa quddiem
dak li jipprovdi I-artikolu 45(8) tal-Kostituzzjoni, minbarra li
m’huwiex ilment li huwa materjalment u intrinsikament
marbut mal-mertu tal-kaz li bis-sahha tieghu [|-imputati
tressqu mixlija quddiem il-Qorti;

Rat |-atti kollha tar-Riferenza;

Semghet it-trattazzjoni  tal-avukati  difensuri  tal-
Prosekuzzjoni u tal-Avukat Generali;

Rat id-degriet taghha tas-17 ta’ Jannar, 2008, li bih u fuq
talba maghmula waqt is-smigh fisem [|-imputati (li,
minkejja li kienu notifikati, ma dehrux ghall-kawza) tathom
zmien xieraq biex iressqu s-sottomissjonijiet taghhom
b’nota ta’ osservazzjonijiet;

Rat li, minkejja dan, I-imputati xorta naqsu milli jressqu s-
sottomissjonijiet taghhom;

Rat id-degriet taghha tal-20 ta’ Frar, 2008, li bih halliet il-
kawza ghas-sentenza,

Ikkunsidrat:

llli din ir-Riferenza saret lil din il-Qorti mill-Qorti tal-
Magistrati bhala Qorti ta’ Gudikatura Kriminali ghaliex |-
imputati geghdin jghidu li |-Prosekuzzjoni mxiet b’mod
diskriminatorju fil-konfront taghhom, meta dehrilha li kellha
twaqqaf il-proceduri mibdija kontra imputati ohrajn, imma
zammet ghaddejjin il-pro¢eduri mibdijin kontrihom. Huma
jallegaw li I-pro¢eduri li twaqqgfu saru fil-konfront ta’
persuni li kellhom awtorita’ fl-amministrazzjoni tal-Qorti, u
ghalhekk dawn inghataw trattament mhux bhal haddiehor;

llli I-fatti_ ewlenin li johordgu mill-atti juru li fl-4 ta’ Ottubru,
2007°, l-imputati tharrku biex jidhru quddiem il-Qorti tal-
Magistrati (Malta) bhala Qorti ta’ Gudikatura Kriminali fis-
Seduta tas-Sahha u s-Sigurta’ fl-24 ta’ Ottubru, 2007, biex
iwiegbu ghal zewq akkuzi dwar allegat ksur ta’ diversi
dispozizzjonijiet tal-ligi dwar is-Sahha u s-Sigurta’ go
stabiliment kummer¢jali fil-Qasam Industrijali ta’ San
Gwann, fejn kienu geghdin jaghmlu xi xoghlijiet. Dak
inhar, deheru l-imputati Schembri u Tabone, mghejjuna
minn zewg avukati;

[lli fuq l-istess lista ta’ kawzi ta’ dak inhar quddiem |-istess
Qorti, kien hemm Citazzjoni mahruga fit-13 ta’ Gunju,
2007°, kontra John Baptist Galea u John Sant,
rispettivament Direttur Generali u Direttur Support
Services tal-Qrati tal-Gustizzja, liema Citazzjoni kienet
tixihom b’ghadd ta’ akkuzi bi ksur tal-ligi dwar is-Sahha u
s-Sigurta’. FI-24 ta’ Ottubru, 20077, il-Prosekuzzjoni rtirat
l-imputazzjonijiet kontra I-imsemmija Galea u Sant “peress
illi llum tinsab soddisfatta li saru hafna xoghlijiet u
ghalhekk ma ghadx hemm il-ntiega li titmexxa I-kawza.
Kawza irtirata”. Meta ssejhet il-kawza tal-imputati
Schembri u Tabone, I-avukati tal-imputati, Dottor Christian
Grima u Dottor Kenneth Grima talbu lill-Prosekuzzjoni

tirtira l-akkuzi kontra I-patroc¢inati taghhom u biex, fin-
nuqqas, taghti spjegazzjoni tad-differenza fit-trattament
tal-imputati fiz-zewg kawzi. Il-Prosekuzzjoni wiegbet fin-
negattiv u tenniet li |-kaz kontra |-imputati Schembri u
Tabone kellu jitkompla. F’dan il-waqt, id-difensur tal-

imputati ressaq verbal biex igangal il-kwestjoni
kostituzzjonali u  konvenzjonali fuq il-bazi tad-
diskriminazzjoni. 1I-Qorti tal-Magdistrati tat id-degriet ta’

riferenza waqt dak is-smigh;

lIli ghal dak li jirrigwarda |-konsiderazzjonijiet ta’ natura
legali marbutin mal-kaz, il-Qorti tirrileva |i b’sentenza
moghtija llum fuq Riferenza maghmula mill-Qorti tal-
Magistrati bhala Qorti ta’ Gudikatura Kriminali, iddecidiet
kaz bhalu®. Kemm fdak il-kaz u kif ukoll fdan, ié-
cirkostanzi li nisslu r-riferenza kienu ghal kollox I-istess.
Differenza C¢kejkna kienet fl-akkuzi migjuba kontra I-
imputati tal-lum, izda li m’humiex ta’ rilevanza kbira fl-
istharrig tal-kwestjoni kostituzzjonali mqanqgla fiz-zewg
kazi. Ghalhekk, il-Qorti geghda tirreferi ghall-
konsiderazzjonijiet maghmulin fdik is-sentenza u i
jghoddu ghal din ukoll. B’hekk, m’hijiex sejra toqghod
tirrepeti dak li nghad fdik is-sentenza, ukoll minhabba |-
fatt li r-Riferenza saret mill-istess Qorti presjeduta mill-
istess Magistrat, li ghalhekk tista’ tirregola ruhha skond dik
Is-sentenza;

Ghal dawn ir-ragunijiet, il-Qorti gieghda taqgta’ u tiddeciedi
r-riferenza maghmula lilha billi:

Twiegeb ghall-kwestjoni riferita lilha mill-Qorti tal-
Magistrati bhala Qorti ta’ Gudikatura Kriminali bid-
degriet taghha tal-24 ta’ Ottubru, 2007, billi tghid i ma
jirrizultalhiex li I-imputati Schembri u Tabone garrbu
tassew ksur tal-jedd fundamentali taghhom |li ma jkunux
diskriminati u dan kemm tant I-artikolu 45 tal-Kostituzzjoni
u kif ukoll taht I-artikolu 14 tal-Konvenzjoni, abbinat ma’ xi
jedd fundamentali konvenzjonali iehor; u

Ghalhekk tordna lir-Registratur sabiex jghaddi lura I-atti
tal-akkuza lill-Qorti Riferenti sabiex tkompli tisma’ |-kaz
skond din is-sentenza.

